
Ndértimi i Segmentit Shéngjin-Velipojé shkurton distancén prej rreth 65 km né 15 km, e
rrjedhimisht kohén e udhétimit né vetém 20 minuta

Né kuadér té Programit ‘Konektiviteti i Rrugéve Rajonale dhe Lokale’ financuar nga
Banka Botérore, Fondi Shqiptar i Zhvillimit ka filluar punimet e njé prej projekteve mé
ambicioze, até pér ndértimin e segmentit té ri, Shéngjin — Velipojé. Ky segment rrugor do
té jeté njé aks iri, | cili pér nga ana Admnistrative do té pérfshijé Bashkiné Shkodér dhe
Bashkiné Lezhé. Objekti parashikohet té€ keté njé gjatési prej rreth 15 km nga té cilat afro
6 km e para do té shtrihen né Rrethin e Lezhés dhe né vijim né até té& Shkodrés. Rruga
do té jeté paralelisht me vijén e bregdetit gé shtrihet midis dy gendrave té banuara, duke
shérbyer njékohésisht jo vetém pér lidhjen e tyre por né vazhdimési edhe pér lidhjen me
tej me Ulqinin.

Aktualisht pérgjaté késaj gjatésie ka mungeseé té ploté té infrastrukturés si edhe rrieteve
elektrike, ujésjellés e kanalizime, té cilat e béjné praktikisht t&¢ pamundur zhvillimin e késaj
zone. Né kété kuadér, FSHZH synon gé pérmes pérmirésimit té€ infrastrukturés kéto dy
gendra té réndésishme té turizmit t&€ ndérlidhen né njé segment i cili pérpos distancés sé
shkurtér, krijon akses, siguri né lévizje, dhe potenciale té reja pér zhvillimin e zonés dhe
gjithé rajonit. Veganérisht ndértimi i kétij aksi do t'i japé njé zhvillim cilésor turizmit (dhe té

gjithé néndegéve té tij) por edhe mé gjeré, duke sjellé njé impakt té drejtpérdrejté né
sektorét socio-ekonomik, me parashikimin e iniciativave té reja té biznesit pérgjaté njé
prej panoramave meé té veganta bregdetare.

Ndértimi i segmentit Shéngjin-Velipojé éshté parashikuar té zhvillohet né 5 Lote si mé
poshté:

1. Segmenti i paré — Zona Urbane Shéngjin

Ky segment do té keté gjatési 1.35 km, ku fillimisht do té shtrihet mbi rrugén ekzistuese, e
cila fillon pérballé me hyrjen e Portit t&€ Shéngjinit. Mé pas vijon duke u ngjitur né shpatin
e kodrés dhe duke kaluar pérmes zonés sé re té banuar mbi Shéngjin. Duke gené se
gjurma e re do té shtrihet né njé zoné té banuar, do té keté trotuare dhe ndri¢im rrugor.

2. Segmenti i dyté — Zona né ngjitje népér Malin e Rencit

Ky aks do té jeté me gjatési rreth 3.9 km, duke filluar nga km 1.35 deri né km 5.25.
Segmenti rrugor do té fillojé né fund té rrugés sé banuar duke vazhduar pérgjaté shpatit
té Malit té Rencit, e cila kalon népér njé terren malor jo shumé té thyer. Rruga do té
ndjeké njé aks rrugor rural ekzistues, i cili shkon né Margjonaj, né terren me pjerrési té
vazhduar né ngjitje. Traseja shpesh afrohet buzé pllajés duke e béré kété rrugé
panoramike mbi detin Adriatik. Né fund té segmentit, ku dhe ndodhet pika mé e larté e
relievit do té ndértohet njé platformé pér ndalimin e automjeteve, si njé piké vendgéndrimi
atraktive pér turistét.

3. Segmenti i treté — Zona né zbritje nga Mali i Rencit

Gjurma térésisht e re e kétij segmenti do té keté njé gjatési prej 4.7km dhe do té fillojé
nga km 5.25 — km 9.95. Aksi pasi arrin kulmin e ngjities, mbi zonén e “Rérés sé Hedhun”
do té zbresé pérgjaté shpatit té€ malit t&€ Rencit. Véshtirésia né ndértim géndron né faktin
se segmenti kalon né njé terren tepér té thyer dhe karakterizohet nga shpate té thepisur,
ku lind domosdoshmeéria e veprave té artit pérgjaté gjatésisé.

4. Segmenti i katért — Zona pérgjaté ranishtes sé Rrjollit

Ky segment do té keté njé gjatési prej 2.85km, i cili do té nisé nga km 9.95 deri né km
12.80. Pas zbritjes nga Mali i Rencit, traseja do té kalojé né pjesén fundore té ranishtes
me gjerési 700-800m, e cila shtrihet deri né kémbét e malit t&¢ Rencit. Traseja e késaj
rruge ndjek pérgjithésisht njé gjurmé rruge ekzistuese qé shérben pér zonén e plazhit dhe
me lévizje té shtuar gjaté sezonit veror. Edhe né kété zone, si njé hapésiré e banuar
parashikohet té keté trotuare, ndrigim, gjelbérim et;.

5. Segmenti i pesté — Zona Rrjoll — Velipojé

Segmenti me gjatési 2.30 km do té fillojé nga km 12.80 deri né km 15.10. Ky aks fillon
nga Rrjolli, ku pasi shképutet nga krygézimi me rrugén ekzistuese té Rrjollit, traseja e
rrugés kalon prané Ligenit té Vilunit duke ndjekur trasené e njé rruge ekzistuese. Mé pas
rruga kalon népér njé terren fushor i ashtuquaijtur Livadhi i Bllanes dhe vijon né hyrje té

Velipojés, ku lidhet me rrugén ekzistuese. Zona né hyrje té Velipojés do té trajtohet si

rrugé urbane, me trotuare dhe ndrigcim. Kétu do té pérfshihet edhe ndértimi i njé Ure té re
mbi Lagunén e Vilunit.

Gjithashtu do té krijohet akses pér né Lagunén e Vilunit, e cila ka gjithmoné edhe mé
tepér numér té shtuar vizitorésh.

